
Með vísan til tölvupósts frá nefndasviði Alþingis 22. júní sl. sendist hér með urasögn um frumvarp 
til laga um breytingu á lögum um hlutafélÖg og lögum um einkahlutafélög (lán til starfsmanna), 
742. mál, flutningsmaður Pétur H. Blöndal,

Tillögur í L gr. frumvarpsins um breytingu á 104. gr. laga um hlutaféiög. nr. 2/1995, með síðari 
breytingum, eru tvíþættar.

í a-lið 1. gr. frumvarpsins er lagt til að í stað orðanna „starfsmanna félagsins eða tengds félags á 
hlutum eða kaup á hlutum fyrir þá“ í 3. málsl 2. mgr. 104. gr. laganna komí: starfsmanna félagsins 
eða tengds félags á hlutum eða kaup á hlutum fvrir hann allt að 1 milli'. kr. á ári.

Ákvæði 104. gr. laganna fól í sér innleiðingu á 23. gr. 2. félagaréttartilskipunar EBE (EES) nr. 
77/91 að undangenginni ábendingu frá eftirlitsstofnun EFTA (ESA). Samkvæmt þeirri grein var í 
stuttu máli gerð sú undanþága frá bann við láni hlutafélags til kaupa á hlutum í félaginu að heimild 
skyldi vera í löggjöf ríkja til að lána starfsmönnum félagsins eða tengds félags til kaupa á hlutum, 
með vissum skilyrðum er tengjast arðgreiðslum

Með brevtingu á tilskipuninni með tilskipun 2006/68 var stigið það skref í frjálsræðisátt fyrir 
hlutafélög að þau máttu, ef heimaríki þeirra heimiluðu, lána almennt vegna kaupa á hlutum í 
félögunum en þó með vissum skilyrðum. Þá er tekið fram að þessi ákvæði tilskipunarinnar nái ekki 
til kaupa starfsmanna á hlutum þannig að ríkin virðast mega ráða þessum málum. Fleirí breytingar 
voru gerðar með þessari tilskipun og voru þær teknar upp í lög nr. 47/2008 um breytingu á lögum 
um hlutafélög og lögum um einkahlutafélög (einföldun reglna um greiðslu hlutafjár í öðru en 
reiðufé o. fl.). Heimildin í tilskipuninni um framangreint skref til að auðvelda lán almennt til kaupa 
á hlutum í hlutafélögum var ekki nýtt hér á landi. Sömu afstöðu höfðu Norðmenn í frumvarpi sinu 
og lögum og var hÖfð hliðsjón af frumvarpi þeirra. Danir voru síðar á ferðinni með gerð 
lagafrumvarps en íslendingar en þeir ákváðu að taka upp í sín lög að láta bann við lánveitingum 
almennt til hlutakaupa standa áfram en jafnframt var þó gefinn kostur á fijálsræðisleið 
tilskipunarínnar með sömu skilyrðum og þar voru sett. Þessi nýju ákvæði tilskipunarinnar og hin 
nýju dönsku ákvæði á grundvelli þeirra ganga í aðra átt en frumvarp það sem hér er til umræðu, í átt 
til takmörkunar á lánveitingum til hlutakaupa

Ákvæði frumvarpsins virðast samkvæmt framansögðu ekki í andstöðu við EES-rétt (sem er frá því 
fyrir hrun). Þau fela í sér meiri lánatakmarkanir vegna hlutakaupa en í íslenskum og norskum 
hlutafélagalögum nú, eins og áður segir, og gefa ekki kost á þeirri frjálslyndu leið sem stendur til 
boða í tilskipuninni og dönskum hlutafélagalögum. Má í hlutafélagalögum binda lán vegna 
hlutakaupa við ákveðna fiárhæð. t. d eina milljón kr. á ári eins og í frumvarpinu, eða banna þau 
alfarið. Yrði um barui að ræða þyrfti að fella niður 3. og 4. málsl. 2. mgr. 104. gr. laganna um

einkáhlutafélög.

í b-lið 1. gr, frumvarpsins er lagt til að í stað orðanna „1. og 2. mgr.u í 7. mgr. 104. gr. laganna um 
hlutafélög komi: 1. mgr.

Breytingartillagan felur í sér þá breytingu að fjármálastofnanir yrðu ekki áfram undanþegnar banni 
2. mgr. 104. gr. laganna við lánum félags til kaupa á hlutum (nema starfsmanna). Þessi tillaga 
virðist ekki andstæð 23. gr. 2. félagaréttartilskipunarinnar. Tekið er á lánveitingum í sérlöggjöf, sbr. 
29. gr. a laga um fjármálafyrirtæki, nr. 161/2002 (sett inn með 20. gr. laga nr. 75/2010), og 53. gr. 
laga um vátryggingastarfsemi, nr. 56/2010. í 29. gr. a segir m.a. að fjármálafyrirtæki eða 
dótturfélögum þess sé óheimilt að veita lán sem eru tryggð með veði í hlutabréfum eða 
stofnfj árbréfum, útgefoum af því.

Tillaga í 2. gr. frumvarpsins um breytingu á 154. gr. laga um hlutafélög. nr. 2/1995, með síðari 
breytingum, felur í sér bannreglu og um leið refsireglu. Vandséð er að það samræmist EES-rétti að 
banna hlutafélagi að kaupa eða selja hluti í Öðrum lögaðila o.s.frv. með þeim hætti sem um ræðir. 
Þá má efast um skýrleika refsiheimildarinnar. Benda má á að í 2. mgr. 153. gr. laganna um 
hlutafélög er refsing lögð við broti á ákvæðum 104. gr. laganna ura lán eða tryggingu til handa 
hluthöfum o.fl. en það ákvæði gengur skemmra en ákvæði fruravarpsinsi

Á grundvelli framansagðs er mælt gegn því að breytingar skv. 2. gr. verði teknar upp í lög um 
hlutafélög.

Tillögur í 3. og 4. gr. frumvarpsins um brevtingu á lögum um einkahlutafélög. nr. 138/1994, með 
síðari breytingum, fela í sér samsvarandi breytingar og í 1. og 2. gr. frumvarpsins varðandi 
hlutafélÖg.

Hvað a-lið 3. gr. frumvarpsins snertir, um breytingar á 79. gr. laganna um einkahlutafélög, skal 
tekið fram að eðlilegt var talið á sínum tíma (1997) að ákvæði 79, gr. um lán væru sams konar og 
ákvæðin í 104. gr, laganna um hlutafélög enda oft samræmi milli laganna og einkahlutafélög geta 
verið stór. Þar eð 2. félagaréttartilskipunin geymir hins vegar aðeins reglur um skyldur hlutafélaga, 
ekki einkahlutafélaga, má þó meta á ný, m.a. með tilliti til hrunsins, hvort herða þurfi reglur þar 
sem unnt er og miða við fíárhæð a-liðar 3. gr. frumvaipsins (eina milljón kr. á ári) eða jafnvel 
banna slík lán alfarið í einkahlutafélögum. Yrði um bann að ræða þyrfti að fella niður 3. og 4. 
málsl. 2. mgr. 79. gr. laganna um einkahlutafélög.

Varðandi b-lið 3. gr. frumvarpsins vxsast til athugasemda við b-lið 1. gr. frumvarpsins varðandi 
hlutafélög, svo og athugasemdar um að framangreind tilskipun gildi ekki um einkahlutafélög

Viðvíkjandi 4. gr. frumvarpsins er vísað til athugasemda um hlutafélög og lagst gegn breytingum

Fyrir hönd ráðherra

